К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаын канму национальнӧй политика збыльмӧдӧм 
(2021 - 2025 вояс)” Коми Республикаса дінму уджтас 
выльмӧдӧм йылысь
Коми Республикаса Веськӧдлан котыр шуис:
1. Вынсьӧдны “Коми Республикаын канму национальнӧй политика збыльмӧдӧм (2021 - 2025 вояс)” Коми Республикаса дінму уджтас (водзӧ – Уджтас) содтӧд серти.
2. Вӧзйыны Коми Республикаын кар кытшъясса да муниципальнӧй районъясса муниципальнӧй юкӧнъяслӧн меставывса асвеськӧдлан органъяслы дасьтыны да примитны кар кытшъяслӧн да муниципальнӧй районъяслӧн муниципальнӧй юкӧнъясын канму национальнӧй политика збыльмӧдӧм серти муниципальнӧй уджтасъяс.
3. Уджтасса мероприятиеяс олӧмӧ пӧртӧм вӧсна кывкутысь Коми Республикаса олӧмӧ пӧртысь власьт органъяслы котыртны Уджтасса мероприятиеяс олӧмӧ пӧртӧм серти уджсӧ.
4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ войтыр да войтыр костын йитӧдъяс юкӧнын канму национальнӧй политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
5. Тайӧ шуӧмыс вынсялӧ 2021 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс вежысь - 
Коми Республикаса сьӧм овмӧс министр                                                                Г. Рубцова
Сыктывкар
2020 вося сора тӧлысь 2 лун
327 №
ВЫНСЬӦДӦМА
Коми Республикаса Веськӧдлан котырлӧн
2020 во сора тӧлысь 2 лунся 327 №-а шуӧмӧн
(содтӧд)
“Коми Республикаын канму национальнӧй политика збыльмӧдӧм 
(2021 - 2025 вояс)” 
КОМИ РЕСПУБЛИКАСА ДІНМУ УДЖТАС
“Коми Республикаын 
канму национальнӧй политика збыльмӧдӧм (2021 - 2025 вояс)” 
Коми Республикалӧн дінму уджтасса
ПАСПОРТ
	Уджтас ним
	“Коми Республикаын канму национальнӧй политика збыльмӧдӧм (2021 - 2025 вояс)” Коми Республикаса дінму уджтас (водзӧ – Уджтас) 

	Уджтас дасьтан вылӧ подувъяс
	“2025 воӧдз период вылӧ Россия Федерацияса канму национальнӧй политикаын стратегия йылысь” Россия Федерацияса Президентлӧн 2012 во ӧшым тӧлысь 19 лунся 1666 №-а Индӧд;
“Россия Федерациялӧн национальнӧй видзчысянлун серти стратегия йылысь” Россия Федерацияса Президентлӧн 2015 во ӧшым тӧлысь 31 лунся 683 №-а Индӧд”;
“Россия Федерацияса этша лыда вужвойтырлӧн инӧдъяс серти гарантияяс йылысь” 1999 во косму тӧлысь 30 лунся 82-ФЗ №-а Федеральнӧй оланпас;
“Канму национальнӧй политика збыльмӧдӧм” Россия Федерацияса канму уджтас вынсьӧдӧм йылысь” Россия Федерацияса Веськӧдлан котырлӧн 2016 во ӧшым тӧлысь 29 лунся 1532 №-а шуӧм;
“2035 воӧдз период вылӧ Коми Республикаӧс социальнӧй да экономика боксянь сӧвмӧдан стратегия йылысь” Коми Республикаса Веськӧдлан котырлӧн 2019 во косму тӧлысь 11 лунся 185 №-а шуӧм

	Уджтас кывкутӧмӧн  збыльмӧдысь
	Коми Республикаса национальнӧй политика министерство

	Уджтас ӧтув збыльмӧдысьяс

	Коми Республикаса Юралысьлӧн Администрация;
Коми Республикаын пытшкӧс делӧяс министерство (сёрнитчӧмӧн)
Коми Республикаса культура, туризм да архив удж министерство;
Коми Республикаса велӧдан, наука да том йӧз политика министерство;
Коми Республикаса удж, уджӧн могмӧдан да социальнӧя доръян министерство;
Коми Республикаса вынйӧр сӧвмӧдан да спорт министерство;
Коми Республикаса экономика министерство;
Коми Республикаса войтырӧс доръян да неминучаысь видзан комитет;
“Питирим Сорокин нима Сыктывкарса канму университет” вылыс тшупӧда велӧдан федеральнӧй канму сьӧмкуд учреждение (сёрнитчӧмӧн)

	Уджтаслӧн уджтасувъяс
	1. Гражданалысь ӧтувъялунсӧ ёнмӧдӧм да Коми Республикаын олысь уна сикас войтырӧс этнокультурнӧя сӧвмӧдӧм.
2. Войвывса этша лыда вужвойтыр

	Уджтаслӧн медшӧр мог
	быд мортӧн асьсӧ россияса гражданинӧн кылӧмсӧ ёнмӧдӧм, войтыр костын (этносъяс костын) йитӧдъяссӧ ладмӧдӧм, Коми Республика мутасын олысь войтырлӧн культуралысь да кывъяслысь унапӧлӧслунсӧ видзӧм да сӧвмӧдӧм

	Уджтаслӧн могъяс
	1) отсавны ёнмӧдны россияса нациялысь ӧтувъялунсӧ да сӧвмӧдны Коми Республика мутасын олысь войтырӧс этнокультурнӧя, видзны Коми Республикаын войтыр костын лада да ӧтсӧгласа олӧм;
2) лӧсьӧдны Войвывса этша лыда вужвойтырӧс социальнӧй да экономика боксянь да этнокультурнӧя сӧвмӧдӧм вылӧ условиеяс,  сӧвмӧдны Коми Республика мутасын налысь нэмӧвӧйся олан да нэмӧвӧйся овмӧс нуӧдан местаяссӧ 

	Уджтаслӧн торъя мога петкӧдласъяс (индикаторъяс)
	гражданалӧн пай, кодъяс бура донъялӧны войтыр костын йитӧдъяссӧ, Россия Федерацияса гражданалӧн ӧтувъя лыдын, кодъяс олӧны Коми Республикаын (прӧчент);
гражданалӧн пай, кодъяс бура донъялӧны конфессияяс костын йитӧдъяссӧ, Россия Федерацияса гражданалӧн ӧтувъя лыдын, кодъяс олӧны Коми Республикаын (прӧчент);
олысьяслӧн удельнӧй сьӧкта, кодъяс пырӧдчӧны Коми Республикаса канму национальнӧй политика збыльмӧдан мероприятиеясӧ (прӧчент);
Войвывса этша лыда вужвойтыр лыдысь гражданалӧн пай, кодъяс бура донъялӧны Войвывса этша лыда вужвойтырлы экономика да социальнӧй боксянь сӧвмӧдны отсалӧм вылӧ веськӧдӧм збыльмӧдан мероприятиеяслысь качествосӧ, юасьӧм йӧзлӧн ӧтувъя лыдын, кодъяс пырӧны Войвывса этша лыда вужвойтыр лыдӧ (прӧчент)

	Уджтас збыльмӧдан кадколастъяс
	2021 - 2025 вояс

	Уджтас сьӧмӧн могмӧдан ыджда да ӧшмӧсъяс
	Коми Республикаса республиканскӧй сьӧмкуд сьӧм тшӧт весьтӧ Уджтас сьӧмӧн могмӧдӧмсӧ петкӧдлӧма тайӧ Уджтас дорӧ 4 №-а содтӧдын.
2021 – 2025 воясын Уджтас сьӧмӧн могмӧдан ӧтувъя ыдждаыс лоӧ 416862,8  сюрс шайт, сы лыдын вояс серти:
2021 во - 209515,6 сюрс шайт;
2022 во - 207347,2 сюрс шайт;
2023 во – 0,0 сюрс шайт;
2024 во – 0,0 сюрс шайт;
2025 во – 0,0 сюрс шайт.
Уджтассӧ кӧсйӧны могмӧдны сьӧмӧн федеральнӧй сьӧмкуд, Коми Республикаса республиканскӧй сьӧмкуд да сьӧмкудйӧ пырттӧм ӧшмӧсъяс сьӧм тшӧт весьтӧ лӧсялӧмӧн, на лыдын:
федеральнӧй сьӧмкуд сьӧм тшӧт весьтӧ 1049,1 сюрс шайт, сы лыдын вояс серти:
2021 во - 529,7 сюрс шайт;
2022 во - 519,4 сюрс шайт;
2023 во – 0,0 сюрс шайт;
2024 во – 0,0 сюрс шайт;
2025 во – 0,0 сюрс шайт;
Коми Республикаса республиканскӧй сьӧмкуд сьӧм тшӧт весьтӧ 415613,7  сюрс шайт, сы лыдын вояс серти:
2021 во - 208885,9 сюрс шайт;
2022 во - 206727,8 сюрс шайт;
2023 во – 0,0 сюрс шайт;
2024 во – 0,0 сюрс шайт;
2025 во – 0,0 сюрс шайт;
сьӧмкудйӧ пырттӧм ӧшмӧсъяс тшӧт весьтӧ 200,0 сюрс шайт, сы лыдын вояс серти:
2021 во – 100,0 сюрс шайт;
2022 во – 100,0 сюрс шайт;
2023 во – 0,0 сюрс шайт;
2024 во – 0,0 сюрс шайт;
2025 во – 0,0 сюрс шайт.
Уджтассӧ кутасны могмӧдны сьӧмӧн Коми Республикаса республиканскӧй сьӧмкуд сьӧм тшӧт весьтӧ Коми Республикаса татшӧм канму уджтасъяс серти:
1) “Культура да туризм сӧвмӧдӧм” Коми Республикаса канму уджтас (вынсьӧдӧма Коми Республикаса Веськӧдлан котырлӧн 2019 во йирым тӧлысь 31 лунся 524 №-а шуӧмӧн);
2) “Велӧдӧм сӧвмӧдӧм” Коми Республикаса канму уджтас (вынсьӧдӧма Коми Республикаса Веськӧдлан котырлӧн 2019 во йирым тӧлысь 31 лунся 522 №-а шуӧмӧн);
3) “Неминучаысь олысьясӧс да мутасъяс видзӧм, пӧжарысь видзчысянлунсӧ могмӧдӧм да терроризмысь да экстремизмысь ӧлӧдӧм” Коми Республикаса канму уджтас (вынсьӧдӧма Коми Республикаса Веськӧдлан котырлӧн 2019 во йирым тӧлысь 31 лунся 518 №-а шуӧмӧн);
4) “Олысьясӧс социальнӧя дорйӧм” Коми Республикаса канму уджтас (вынсьӧдӧма Коми Республикаса Веськӧдлан котырлӧн 2019 во йирым тӧлысь 31 лунся 517 №-а шуӧмӧн);
5) “Физическӧй культура да спорт сӧвмӧдӧм” Коми Республикаса канму уджтас (вынсьӧдӧма Коми Республикаса Веськӧдлан котырлӧн 2019 во йирым тӧлысь 30 лунся 513 №-а шуӧмӧн);
6) “Видз-му овмӧс сӧвмӧдӧм да видз-му овмӧс прӧдукция, сырьё да сёян-юан рынокъяс ладмӧдӧм, чери овмӧс комплекс сӧвмӧдӧм” Коми Республикаса канму уджтас (вынсьӧдӧма Коми Республикаса Веськӧдлан котырлӧн 2019 во йирым тӧлысь 31 лунся 525 №-а шуӧмӧн)

	Уджтас збыльмӧдӧмысь виччысяна бӧртасъяс да сылӧн социальнӧй да экономика окталун петкӧдласъяс
	2025 во кежлӧ Уджтас збыльмӧдӧм бӧрын виччысьӧны, мый:
гражданалӧн пайыс, кодъяс бура донъялӧны войтыр костын йитӧдъяссӧ, Россия Федерацияса гражданалӧн ӧтувъя лыдын, кодъяс олӧны Коми Республикаын, лоӧ 93,5%-ысь абу этшаджык тшупӧдын;
гражданалӧн пайыс, кодъяс бура донъялӧны конфессияяс костын йитӧдъяссӧ, Россия Федерацияса гражданалӧн ӧтувъя лыдын, кодъяс олӧны Коми Республикаын, лоӧ 93,5%-ысь абу этшаджык тшупӧдын;
олысьяслӧн удельнӧй сьӧктаыс, кодъяс пырӧдчӧны Коми Республикаса канму национальнӧй политика збыльмӧдан мероприятиеясӧ, содас 80%-ӧдз;
Войвывса этша лыда вужвойтыр лыдысь гражданалӧн пайыс, кодъяс бура донъялӧны Войвывса этша лыда вужвойтырлы экономика да социальнӧй боксянь сӧвмӧдны отсалӧм вылӧ веськӧдӧм збыльмӧдан мероприятиеяслысь качествосӧ, юасьӧм йӧзлӧн ӧтувъя лыдын, кодъяс пырӧны Войвывса этша лыда вужвойтыр лыдӧ, лоӧ 53,7%-ысь абу этшаджык тшупӧдын


“Гражданалысь ӧтувъялунсӧ ёнмӧдӧм да Коми Республикаын 
олысь уна сикас войтырӧс этнокультурнӧя сӧвмӧдӧм” 1 уджтасувса
ПАСПОРТ
	Уджтас кывкутӧмӧн збыльмӧдысь
	Коми Республикаса национальнӧй политика министерство

	Уджтасув ӧтув збыльмӧдысьяс

	Коми Республикаса Юралысьлӧн Администрация;
Коми Республикаын пытшкӧс делӧяс министерство (сёрнитчӧмӧн);
Коми Республикаса культура, туризм да архив удж министерство;
Коми Республикаса велӧдан, наука да том йӧз политика министерство;
Коми Республикаса удж, уджӧн могмӧдан да социальнӧя доръян министерство;
Коми Республикаса вынйӧр сӧвмӧдан да спорт министерство;
Коми Республикаса экономика министерство;
Коми Республикаса войтырӧс доръян да неминучаысь видзан комитет;
“Питирим Сорокин нима Сыктывкарса канму университет” вылыс тшупӧда велӧдан федеральнӧй канму сьӧмкуд учреждение (сёрнитчӧмӧн)

	Уджтасувлӧн медшӧр мог
	отсавны ёнмӧдны россияса нациялысь ӧтувъялунсӧ да сӧвмӧдны Коми Республика мутасын олысь войтырӧс этнокультурнӧя, видзны Коми Республикаын войтыр костын лада да ӧтсӧгласа олӧм;

	Уджтасувлӧн могъяс
	1) лӧсьӧдны Коми Республикаын войтыр костын лада да ӧтсӧгласа олӧм, ладмӧдны войтыр костын (этносъяс костын) йитӧдъяссӧ;
2) ӧлӧдны да видзчысьны Коми Республикаын этнополитическӧй да религиозно-политическӧй экстремизмысь, ксенофобияысь да терпитны вермытӧмлунысь, могмӧдны общественно-политическӧй да социальнӧй зумыдлунсӧ;
3) отсавны Коми Республикаын олысь уна сикас войтырлы сӧвмыны этнокультурнӧя да духовнӧя;
4) артмӧдны быд мортӧн асьсӧ россияса гражданинӧн кылӧмсӧ, Чужан му радейтӧмсӧ, гражданскӧй кывкутӧмсӧ, Россиялысь история пыдди пуктӧмсӧ, быдтыны-сӧвмӧдны войтырӧн ас костаныс йитӧдъяс артмӧдан культурасӧ, мый подуласьӧ гражданалысь чесьт да национальносьт, россияса нэмӧвӧйся бур оласног пыдди пуктӧм вылӧ;
5) видзны, сетны налы отсӧг да сӧвмӧдны роч кыв кыдзи Россия Федерацияса канму кыв, Коми Республикаса канму кывъяс да Коми Республикаын олысь уна сикас войтырлысь чужан кывъяс;
6) отсавны Коми Республикаын суйӧрсайса гражданалы адаптируйтчыны социальнӧй да культура боксянь да ӧтувтчыны россияса йӧзкотыркӧд;
7) кыскыны гражданскӧй йӧзкотыр институтъяссӧ Коми Республикаын канму национальнӧй политика збыльмӧдӧ;
8) сӧвмӧдны россияса казачество серти Россия Федерацияса канму политика збыльмӧдӧмын ӧтйӧза-канму уджъёртасян ногъяссӧ

	Уджтаслӧн торъя мога петкӧдласъяс (индикаторъяс)
	ставроссияса гражданалысь ӧтувъялунсӧ ёнмӧдӧм вылӧ веськӧдӧм мероприятиеясӧ пырӧдчысьяслӧн лыд (сюрс морт);
Коми Республикаса канму гражданскӧй служащӧйяслӧн да Коми Республикаын меставывса асвеськӧдлан органъясса специалистъяслӧн, кодъяс кывкутӧны Коми Республикаса канму национальнӧй политика збыльмӧдӧм вӧсна, кодъяс пырӧдчӧны войтыр костын йитӧдъяс да войтыр костын конфликтъясысь видзчысян юалӧмъяс серти уджсикасын тӧдӧмлун кыпӧдан мероприятиеясӧ, лыд (морт);
гражданалӧн пай, кодъяс пасйӧны, мый налӧн национальносьт, кыв либӧ енлы эскӧм серти найӧс оз увтыртны, юасьӧм гражданалӧн ӧтувъя лыдын (прӧчент);
Россияса войтырӧс этнокультурнӧя сӧвмӧдӧм вылӧ веськӧдӧм мероприятиеясӧ пырӧдчысьяслӧн лыд (сюрс морт);
14 арӧссянь 30 арӧсӧдз том йӧзлӧн лыд, кодъяс пырӧдчӧны Коми Республика мутасын Россия Федерацияса канму национальнӧй политика збыльмӧдан мероприятиеясӧ (сюрс морт);
Коми Республика мутасын нуӧдан культурнӧй да прӧст кад коллялан мероприятие лыдысь коми кывйӧн вӧдитчӧмӧн нуӧдан этнокультурнӧй мероприятиеяслӧн удельнӧй сьӧкта, вонас (прӧчент);
роч кыв видзӧм да сӧвмӧдӧм вылӧ веськӧдӧм мероприятиеясӧ пырӧдчысьяслӧн лыд (сюрс морт);
гражданалӧн пай, кодъяс оз видзӧдны лёка суйӧрсайса граждана вылӧ, Россия Федерацияса гражданалӧн ӧтувъя лыдын, кодъяс олӧны Коми Республикаын (прӧчент);
суйӧрсайса гражданалӧн лыд, кодъяс пырӧдчӧны социально-культурнӧя адаптируйтчӧм да ӧтувтӧм серти мероприятиеясӧ  (морт);
духовно-просветительскӧй уджын абу коммерческӧй организацияясӧн нуӧдӧм мероприятиеяслӧн лыд (единица);
россияса казакъяслӧн пырӧдчӧмӧн нуӧдӧм мероприятиеясӧ пырӧдчысьяслӧн лыд, кутшӧмъясӧс веськӧдӧма казакъяслысь аслыспӧлӧс культурасӧ видзӧм да сӧвмӧдӧм вылӧ да быдмысь войтырӧс Чужан му радейтны быдтӧм-велӧдӧм вылӧ (сюрс морт)

	Уджтасув збыльмӧдан кадколастъяс
	2021 - 2025 вояс

	Уджтас сьӧмӧн могмӧдан ыджыд да ӧшмӧсъяс
	Коми Республикаса республиканскӧй сьӧмкуд сьӧм тшӧт весьтӧ Уджтасув сьӧмӧн могмӧдӧмсӧ петкӧдлӧма тайӧ Уджтас дорӧ 4 №-а содтӧдын.
2021 – 2025 воясӧн Уджтас сьӧмӧн могмӧдан ӧтувъя йӧрышыс лоӧ 351535,5 сюрс шайт, сы лыдын вояс серти:
2021 во - 177377,8 сюрс шайт;
2022 во - 174157,7 сюрс шайт;
2023 во – 0,0 сюрс шайт;
2024 во – 0,0 сюрс шайт;
2025 во – 0,0 сюрс шайт.
Уджтасувсӧ кӧсйӧны могмӧдны сьӧмӧн федеральнӧй сьӧмкуд, Коми Республикаса республиканскӧй сьӧмкуд да сьӧмкудйӧ пырттӧм ӧшмӧсъяс сьӧм тшӧт весьтӧ лӧсялӧмӧн, на лыдын:
Коми Республикаса республиканскӧй сьӧмкуд сьӧм тшӧт весьтӧ 351335,5 сюрс шайт, сы лыдын вояс серти:
2021 во - 177277,8 сюрс шайт;
2022 во - 174057,7 сюрс шайт;
2023 во – 0,0 сюрс шайт;
2024 во – 0,0 сюрс шайт;
2025 во – 0,0 сюрс шайт;
сьӧмкудйӧ пырттӧм ӧшмӧсъяс тшӧт весьтӧ 200,0 сюрс шайт, сы лыдын вояс серти:
2021 во – 100,0 сюрс шайт;
2022 во – 100,0 сюрс шайт;
2023 во – 0,0 сюрс шайт;
2024 во – 0,0 сюрс шайт;
2025 во – 0,0 сюрс шайт

	Уджтасув збыльмӧдӧм вӧсна виччысяна бӧртасъяс да сылӧн социальнӧй да экономическӧй окталун петкӧдласъяс
	2025 во кежлӧ Уджтасув збыльмӧдӧмысь виччысьӧны, мый:
ставроссияса гражданалысь ӧтувъялунсӧ ёнмӧдӧм вылӧ веськӧдӧм мероприятиеясӧ пырӧдчысьяслӧн лыдыс содас 372,2 сюрс мортӧдз;
80 Коми Республикаса канму гражданскӧй служащӧйӧс да Коми Республикаын меставывса асвеськӧдлан органъясса специалистӧс, кодъяс кывкутӧны Коми Республикаса канму национальнӧй политика збыльмӧдӧм вӧсна, пырӧдчасны войтыр костын йитӧдъяс да войтыр костын конфликтъясысь видзчысян юалӧмъяс серти уджсикасын тӧдӧмлун кыпӧдан мероприятиеясӧ;
гражданалӧн пайыс, кодъяс пасйӧны, мый налӧн национальносьт, кыв либӧ енлы эскӧм серти найӧс оз увтыртны, юасьӧм гражданалӧн ӧтувъя лыдын, лоас 95% этшаджык тшупӧдын;
Россияса войтырӧс этнокультурнӧя сӧвмӧдӧм вылӧ веськӧдӧм мероприятиеясӧ пырӧдчысьяслӧн лыдыс содас 199,3 сюрс мортӧдз;
14 арӧссянь 30 арӧсӧдз том йӧзлӧн лыдыс, кодъяс пырӧдчӧны Коми Республика мутасын Россия Федерацияса канму национальнӧй политика збыльмӧдан мероприятиеясӧ, содас 101 сюрс мортӧдз;
Коми Республика мутасын нуӧдан культурнӧй да прӧст кад коллялан мероприятие лыдысь коми кывйӧн вӧдитчӧмӧн нуӧдан этнокультурнӧй мероприятиеяслӧн удельнӧй сьӧктаыс лоас 35,5%;
роч кыв видзӧм да сӧвмӧдӧм вылӧ веськӧдӧм мероприятиеясӧ пырӧдчысьяслӧн лыдыс содас 5,5 сюрс мортӧдз;
гражданалӧн пайыс, кодъяс оз видзӧдны лёка суйӧрсайса граждана вылӧ, Россия Федерацияса гражданалӧн ӧтувъя лыдын, кодъяс олӧны Коми Республикаын, лоас 73%-ысь оз этшаджык тшупӧдын;
социально-культурнӧя адаптируйтчӧм да ӧтувтӧм серти мероприятиеясӧ пырӧдчысь суйӧрсайса гражданалӧн лыдыс содас 200 мортӧдз;
духовно-просветительскӧй уджын абу коммерческӧй организацияясӧн нуӧдӧм мероприятиеяслӧн лыдыс содас 23 единицаӧдз;
россияса казачестволӧн пырӧдчӧмӧн нуӧдӧм мероприятиеясӧ, кутшӧмъясӧс веськӧдӧма казакъяслысь аслыспӧлӧс культура видзӧм да сӧвмӧдӧм вылӧ да быдмысь войтырӧс Чужан му радейтны велӧдӧм вылӧ, пырӧдчысьяслӧн лыдыс содас 1100 мортӧдз


“Войвывса этша лыда вужвойтыр” 2 уджтасувлӧн 
ПАСПОРТ
	Уджтас кывкутӧмӧн збыльмӧдысь
	Коми Республикаса национальнӧй политика министерство

	Уджтасув ӧтув збыльмӧдысьяс
	Коми Республикаса велӧдан, наука да том йӧз политика министерство

	Уджтасувлӧн медшӧр мог
	лӧсьӧдны Войвывса этша лыда вужвойтырӧс социальнӧй да экономика боксянь да этнокультурнӧя сӧвмӧдӧм вылӧ условиеяс,  лӧсьӧдны Коми Республика мутасын налысь нэмӧвӧйся олан да нэмӧвӧйся овмӧс нуӧдан местаяссӧ 

	Уджтасувлӧн могъяс
	1) лӧсьӧдны Войвывса этша лыда вужвойтырлӧн нэмӧвӧйся олан да нэмӧвӧйся овмӧс нуӧдан местаясын налысь нэмӧвӧйся овмӧс нуӧдан отрасльяслысь экономикасӧ зумыда сӧвмӧдӧм вылӧ условиеяс; сӧвмӧдны Войвывса этша лыда вужвойтырлысь велӧдан, культура юкӧнсӧ, сы лыдын этнокультурнӧй мероприятиеяс нуӧдӧм, да найӧс медицина боксянь могмӧдӧмсӧ;
2) сӧвмӧдны да ӧніяӧдны Войвывса этша лыда вужвойтырлӧн нэмӧвӧйся олан да нэмӧвӧйся овмӧс нуӧдан местаясын инфраструктура да юӧртан да коммуникация ресурсъяссӧ 

	Уджтаслӧн торъя мога петкӧдласъяс (индикаторъяс)
	Войвывса этша лыда вужвойтырлӧн общинаяслӧн да мукӧд ӧтувлӧн лыд, кодъяс босьтісны нэмӧвӧйся овмӧс нуӧдан отрасльяс сӧвмӧдӧм вылӧ отсӧг (единица);
Войвывса этша лыда вужвойтырӧс этнокультурнӧя сӧвмӧдӧм вылӧ веськӧдӧм мероприятиеясӧ пырӧдчысьяслӧн лыд (морт)

	Уджтасув збыльмӧдан кадколастъяс
	2021 - 2025 вояс

	Уджтас сьӧмӧн могмӧдан ыджыд да ӧшмӧсъяс
	Коми Республикаса республиканскӧй сьӧмкуд сьӧм тшӧт весьтӧ Уджтасув сьӧмӧн могмӧдӧмсӧ петкӧдлӧма тайӧ Уджтас дорӧ 4 №-а содтӧдын.
2021 – 2025 воясӧн Уджтас сьӧмӧн могмӧдан ӧтувъя ыдждаыс лоӧ 65327,3 сюрс шайт, сы лыдын вояс серти:
2021 во - 32137,8 сюрс шайт;
2022 во - 33189,5 сюрс шайт;
2023 во – 0,0 сюрс шайт;
2024 во – 0,0 сюрс шайт;
2025 во – 0,0 сюрс шайт.
Уджтасувсӧ кӧсйӧны могмӧдны сьӧмӧн федеральнӧй сьӧмкуд, Коми Республикаса республиканскӧй сьӧмкуд да сьӧмкудйӧ пырттӧм ӧшмӧсъяс сьӧм тшӧт весьтӧ лӧсялӧмӧн, на лыдын:
Коми Республикаса республиканскӧй сьӧмкуд сьӧм тшӧт весьтӧ 64278,2 сюрс шайт, сы лыдын вояс серти:
2021 во - 31608,1 сюрс шайт;
2022 во - 32670,1 сюрс шайт;
2023 во – 0,0 сюрс шайт;
2024 во – 0,0 сюрс шайт;
2025 во – 0,0 сюрс шайт;
сьӧмкудйӧ пырттӧм ӧшмӧсъяс тшӧт весьтӧ 0,0 сюрс шайт, сы лыдын вояс серти:
2021 во – 0,0 сюрс шайт;
2022 во – 0,0 сюрс шайт;
2023 во – 0,0 сюрс шайт;
2024 во – 0,0 сюрс шайт;
2025 во – 0,0 сюрс шайт

	Уджтас збыльмӧдӧм вӧсна виччысяна бӧртасъяс да сылӧн социальнӧй да экономическӧй окталун петкӧдласъяс
	2025 во кежлӧ Уджтасув збыльмӧдӧм бӧрын виччысьӧны, мый:
Войвывса этша лыда вужвойтыр общинаяслӧн да мукӧд ӧтувлӧн, кодъяс босьтісны нэмӧвӧйся овмӧс нуӧдан отрасльяс сӧвмӧдӧм вылӧ отсӧг, лыдыс коляс 5 единица тшупӧдын;
Войвывса этша лыда вужвойтырӧс этнокультурнӧя сӧвмӧдӧм вылӧ веськӧдӧм мероприятиеясӧ пырӧдчысьяслӧн лыдыс содас 3200 мортӧдз.


І. Коми Республикаын
Уджтас збыльмӧдан юкӧнлӧн ӧтувъя характеристика
Коми Республика артмӧма 1921 вося моз тӧлысь 22 лунӧ кыдзи Россия Федерацияын национальнӧй канму юкӧн. Ӧні (2010 вося Ставроссияса йӧзӧс гижалӧмлӧн мыччӧдъяс серти) Коми Республикаын олӧ 120-ысь унджык национальносьтӧс петкӧдлысьяс. Медыджыд этническӧй группаяс – рочьяс (62%) да комияс (23%).
Россия Федерацияса Оланподув, Коми Республикаса Оланподув серти, а сідзжӧ ставӧн пыдди пуктана юрподувъяссӧ да войтыркостса инӧдлысь да Россия Федерациялӧн войтыркостса сёрнитчӧмъяслысь нормаяссӧ тӧд вылын кутӧмӧн Коми Республика гарантируйтӧ коми войтырлысь кыв, нэмӧвӧйся культура да оланног да республикаын олысь мукӧд войтырлысь кыв, культура да оланног видзӧмсӧ да сӧвмӧдӧмсӧ. Коми Республикаса Оланподувлӧн 67 статья серти республикаса канму кывъясӧн лоӧны коми да роч кывъяс.
Дінмуын лӧсьӧдӧма инӧда ыджыд база, мый ладмӧдӧ войтыр костын йитӧдъяслысь быд сикас аспектъяссӧ, мый колӧ сы вылӧ, медым могмӧдны национальнӧй политика юкӧнын гражданалысь оланподув инӧдъяс збыльмӧдан торъя ногъяссӧ, видзны республика мутасын олысь войтырлысь этнокультурнӧй да кыв унапӧлӧслунсӧ, сы лыдын “Коми Республикаса канму кывъяс йылысь” да “Коми Республикаын национально-культурнӧй автономия йылысь” Коми Республикаса оланпасъяс, 2025 воӧдз период вылӧ Коми Республикаын национальнӧй политикалӧн стратегия, мый примитӧма 2015 воын.
Йӧзкотырлӧн быть колана юкӧнӧн, Коми Республикалӧн общественно-политическӧй олӧмын асшӧр факторӧн лоисны гражданалӧн ӧтйӧза ӧтувъяс, кутшӧмъяс артмисны 1980-1990-ӧд воясын налӧн этническӧй интересъяс подув вылын. 2020 вося тӧвшӧр тӧлысь 1 лун кежлӧ республика мутасын уджалӧ дінмукостса, дінму да муниципальнӧй тшупӧда 45 национально-культурнӧй автономия, национально-культурнӧй ӧтув, национальнӧй ӧтйӧза ӧтмунӧм да казакъяслӧн ӧтув, кутшӧмъясӧс урчитӧм пӧрадокын пасйӧма Коми Республика мутасын юридическӧй кывкутысьясӧн (тайӧ Уджтас дорӧ 7 №-а содтӧд).
Дінмуын уджалӧ войтыр костын да конфессияяс костын йитӧдъяс юкӧнын ыджыд этнокультурнӧй инфраструктура, кытчӧ пырӧны уна сикас войтырлӧн муниципальнӧй да абу коммерческӧй культура шӧринъяс да культура удж нуӧдан шӧринъяс, Коми Республикаса войтырлӧн ёртасян керка, Питирим Сорокин нима “Наследие” шӧрин, “Финн-угор этнокультурнӧй парк” уна мога этнокультурнӧй комплекс, Сыктывкарын да Печора карын мигрантъясӧс социальнӧй да культура боксянь адаптируйтчыны да йӧзкотыркӧд ӧтувтчыны отсалан шӧринъяс, суйӧрсайса гражданаӧс тестируйтан 3 аккредитуйтӧм локальнӧй шӧрин. Сідзжӧ республикаын уджалӧ Россия Федерацияса финн-угор культура шӧрин.
Ставнас республикалӧн историяыс лоӧ примерӧн, кыдзи сэні олысь войтырыс олӧны ӧта-мӧдныскӧд лӧсялӧмӧн да конфликтъястӧг. Дінмуын абуӧсь национальнӧй да енлы эскӧм подув вылын конфликтъясыс. Этноконфессиональнӧй юкӧнын зумыд серпассӧ видзны отсаліс комплекснӧй мероприятиеяс збыльмӧдӧм, сы лыдын “Коми Республика – войтырлӧн ладӧн да ӧтсӧгласӧн олан му (2014 – 2020 вояс)” россияса нациялысь ӧтувъялунсӧ ёнмӧдӧм да Россияса войтырӧс этнокультурнӧя сӧвмӧдӧм серти Коми Республикаса дінму уджтас, мый вынтӧммӧ 2020 воын.
Сы вылӧ видзӧдтӧг, мый этнокультурнӧй юкӧныс зумыд, дінмуын эмӧсь войтыр костын гуся ёсьлун петкӧдлысь признакъяс. Сідз, Коми Республикаса олысьясӧс социологическӧя юасьӧмлӧн мыччӧдъяс серти, мый нуӧдӧма 2019 вося вӧльгым тӧлысьӧ, юасьӧмаясысь 24,4% чайтӧ, мый налӧн карын вермас лоны национальнӧй подув вылын конфликт, быд витӧд морт (юасьӧмаясысь 19,2%) чайтӧ, мый вермас лоны енлы эскӧм подув вылын конфликт.
Коми Республикаса войтыр костын да конфессияяс костын йитӧдъяс юкӧнын мытшӧда аспектъясыс сыын, мый:
абу тырвыйӧ вылын быд мортӧн асьсӧ россияса да дінмуса гражданинӧн кылан да гражданалӧн ӧтувъялун тшупӧдыс;
Коми Республикаса юӧртан полеын эмӧсь войтыр костын да конфессияяс костын йитӧдъяс юкӧнын деструктивнӧй петкӧдчӧмъяс;
мыйкӧ мында вошӧма этнокультурнӧй озырлуныс, вушйӧма россияса нэмӧвӧйся духовно-нравственнӧй озырлуныс, сы лыдын глобализация вӧсна;
слабмӧ ӧнія индустриальнӧй культуралӧн лёк тӧдчӧм улын Войвывса  этша лыда вужвойтырлӧн социально-экономическӧй положениеыс;
этносъяс костын да конфессияяс костын йитӧдъяслӧн серпас вылӧ тӧдчӧны ӧнія демографическӧй да миграционнӧй процессъясыс, геополитическӧй серпасыс.
“Коми Республикаын канму национальнӧй политика збыльмӧдӧм (2021 – 2025 вояс)” Коми Республикаса дінму уджтас да сыын вӧдитчан уджтаса да торъя мога метод отсалас видзны этноконфессиональнӧй юкӧнын конфликттӧм атмосферасӧ, чинтыны вылынджык индӧм мытшӧда аспектъяслысь Коми Республикаын войтыр костын да конфессияяс костын йитӧдъяслӧн серпас вылӧ тӧдчӧмсӧ, ёнмӧдны быд мортӧн асьсӧ россияса гражданинӧн кылӧмсӧ, ладмӧдны войтыр костын (этносъяс костын) йитӧдъяссӧ, видзны да сӧвмӧдны Коми Республика мутасын олысь войтырлӧн культуралысь да кывъяслысь унапӧлӧслунсӧ, кыпӧдны дінмулӧн энтосоциальнӧй позянлунъясӧн веськӧдлан окталунсӧ.
Могъясыс, кутшӧмъясӧс вӧзйӧма разьны Уджтасын, лоӧны комплекснӧйӧн да на серти колӧ системнӧя ӧтув уджавны канму власьт органъяслы да меставывса асвеськӧдлан органъяслы, ӧтйӧза институтъяслы, сы лыдын национально-культурнӧй да конфессиональнӧй организацияяслы, да этнокультурнӧй удж нуӧдысь мукӧд субъектлы. Уджтасын вӧдитчан уджтаса да торъя мога методыс сетӧ позянлун разьны войтыр костын йитӧдъяс юкӧнын став мытшӧдсӧ, могмӧдӧ ведомствокостса тшупӧдын мероприятиеяс збыльмӧдӧмсӧ, отсалӧ кыскыны абу тырвыйӧ вӧдитчан резервъяссӧ да позянлунъяссӧ россияса нациялысь ӧтувъялунсӧ ёнмӧдан, войтыр костын йитӧдъяс ладмӧдан да экстремистскӧй петкӧдчӧмъяс ӧлӧдан юалӧмъяс решитӧмӧ. 
Уджтас збыльмӧдӧм вылӧ мыйкӧ мында вермасны тӧдчыны татшӧм рискъяс:
Коми Республикаса республиканскӧй сьӧмкудйысь уджтасса мероприятиеяс збыльмӧдӧм вылӧ рӧскодсӧ канму уджтасъяс серти абу тырвыйӧ сьӧмӧн могмӧдӧм либӧ абу ас кадӧ сьӧмӧн могмӧдӧм;
экономикаын кризис дырйи абу зумыд общественно-политическӧй серпас;
Уджтас збыльмӧдан бӧртасъяссӧ характеризуйтысь петкӧдласъяслысь инерционносьтсӧ абу тырвыйӧ арталӧм.
ІІ. Уджтас збыльмӧдан кадколастъяс
Уджтас збыльмӧдан кадколастъяс – 2021 – 2025 вояс.
Уджтасыс этапъяс вылӧ оз юксьы.
ІІІ. Уджтасса медтӧдчана шӧр могъяс да могъяс, Уджтасса 
медшӧр могъясӧдз воӧдчан да могъяс решитан петкӧдласъяс (индикаторъяс)
Уджтасса медшӧр могъяссӧ да могъяссӧ индӧма Россия Федерацияса Президентлӧн 2012 во ӧшым тӧлысь 19 лунся 1666 №-а Индӧдӧн вынсьӧдӧм 2025 воӧдз период вылӧ Россия Федерацияса канму национальнӧй политикаын стратегия, Россия Федерацияса Веськӧдлан котырлӧн 2016 во ӧшым тӧлысь 29 лунся 1532 №-а шуӧмӧн вынсьӧдӧм “Канму национальнӧй политика збыльмӧдӧм” Россия Федерацияса канму уджтас, Коми Республикаса Веськӧдлан котырлӧн 2015 во косму тӧлысь 15 лунся 133-р №-а тшӧктӧмӧн вынсьӧдӧм 2025 воӧдз период вылӧ Коми Республикаын национальнӧй политикаын стратегия, а сідзжӧ Коми Республикаса Веськӧдлан котырлӧн 2019 во косму тӧлысь 11 лунся 185 №-а шуӧмӧн вынсьӧдӧм “2035 воӧдз период вылӧ Коми Республикаӧс социальнӧй да экономика боксянь сӧвмӧдан стратегия серти.
Уджтаслӧн медшӧр мог:
ёнмӧдны быд мортӧн асьсӧ россияса гражданинӧн кылӧмсӧ, ладмӧдны войтыр костын (этносъяс костын) йитӧдъяссӧ, видзны да сӧвмӧдны Коми Республика мутасын олысь войтырлӧн культуралысь да кывъяслысь унапӧлӧслунсӧ.
Уджтаслӧн могъяс:
1) отсавны ёнмӧдны россияса нациялысь ӧтувъялунсӧ да сӧвмӧдны Коми Республика мутасын олысь войтырӧс этнокультурнӧя, видзны Коми Республикаын войтыр костын лада да ӧтсӧгласа олӧмсӧ;
2) лӧсьӧдны условиеяс, медым сӧвмӧдны Войвывса этша лыда вужвойтырӧс социальнӧй да экономика боксянь да этнокультурнӧя, сӧвмӧдны Коми Республика мутасын налысь нэмӧвӧйся олан да нэмӧвӧйся овмӧс нуӧдан местаяссӧ.
“Гражданалысь ӧтувъялунсӧ ёнмӧдӧм да Коми Республикаын олысь уна сикас войтырӧс этнокультурнӧя сӧвмӧдӧм” 1 уджтасувлӧн медшӧр мог:
отсавны ёнмӧдны россияса нациялысь ӧтувъялунсӧ да  этнокультурнӧя сӧвмӧдны Коми Республика мутасын олысь войтырсӧ, видзны Коми Республикаын войтыр костын лада да ӧтсӧгласа олӧмсӧ.
“Гражданалысь ӧтувъялунсӧ ёнмӧдӧм да Коми Республикаын олысь уна сикас войтырӧс этнокультурнӧя сӧвмӧдӧм” 1 уджтасувлӧн могъяс:
1) могмӧдны Коми Республикаын войтыр костын лада да ӧтсӧгласа олӧмсӧ, ладмӧдны войтыр костын (этносъяс костын) йитӧдъяссӧ;
2) ӧлӧдны да видзчысьны Коми Республикаын этнополитическӧй да религиозно-политическӧй экстремизмысь, ксенофобияысь да терпитны вермытӧмлунысь, могмӧдны общественно-политическӧй да социальнӧй зумыдлунсӧ;
3) отсавны Коми Республикаын олысь уна сикас войтырлы сӧвмыны этнокультурнӧя да духовнӧя;
4) артмӧдны быд мортӧн асьсӧ россияса гражданинӧн кылӧмсӧ, Чужан му радейтӧмсӧ, гражданскӧй кывкутӧмсӧ, Россиялысь история пыдди пуктӧмсӧ, сӧвмӧдны уна сикас войтыр костын йитӧдъяс кутан культурасӧ, мый подуласьӧ гражданалысь чесьт да национальносьт, россияса нэмӧвӧйся бур оласног пыдди пуктӧм вылӧ;
5) видзны, отсавны да сӧвмӧдны роч кыв кыдзи Россия Федерацияса канму кыв, Коми Республикаса канму кывъяс да Коми Республикаын олысь уна сикас войтырлысь чужан кывъяс;
6) отсавны Коми Республикаын суйӧрсайса гражданалы адаптируйтчыны социальнӧй да культура боксянь да ӧтувтчыны россияса йӧзкотыркӧд;
7) кыскыны гражданскӧй йӧзкотырлысь институтъяссӧ Коми Республикаын канму национальнӧй политика збыльмӧдӧмӧ;
8) сӧвмӧдны россияса казачество серти Россия Федерацияса канму политика збыльмӧдӧмӧ ӧтйӧза-канму уджъёртасян ногъяссӧ.
“Войвывса этша лыда вужвойтыр” 2 уджтасувлӧн медшӧр мог:
лӧсьӧдны условиеяс сы вылӧ, медым социальнӧй да экономика боксянь да этнокультурнӧя сӧвмӧдны Войвывса этша лыда вужвойтырӧс, сӧвмӧдны Коми Республика мутасын налысь нэмӧвӧйся олан да нэмӧвӧйся овмӧс нуӧдан местаяссӧ.
“Войвывса этша лыда вужвойтыр” 2 уджтасувлӧн могъяс:
1) лӧсьӧдны условиеяс сы вылӧ, медым зумыда сӧвмӧдны Войвывса этша лыда вужвойтырлӧн нэмӧвӧйся олан да нэмӧвӧйся овмӧс нуӧдан местаясын налысь нэмӧвӧйся овмӧс нуӧдан отрасльяслысь экономикасӧ; сӧвмӧдны Войвывса этша лыда вужвойтырлысь велӧдан, культура юкӧнсӧ, сы лыдын нуӧдны этнокультурнӧй мероприятиеяс, да найӧс медицина боксянь могмӧдӧмсӧ;
2) сӧвмӧдны да ӧніяӧдны Войвывса этша лыда вужвойтырлӧн нэмӧвӧйся олан да нэмӧвӧйся овмӧс нуӧдан местаясын инфраструктура да юӧртан да коммуникация ресурсъяссӧ.
Ставнас Уджтасыс отсалас чинтыны войтыр костын да конфессияяс костын йитӧдъяс юкӧнын воштан грӧзсӧ, лӧсьӧдны бур этносоциальнӧй пространство да могмӧдны этнокультурнӧй традицияяс водзӧ олысьяслы сетӧмсӧ. Россияса мукӧд дінмуын да суйӧрсайын олысьясӧс Коми Республикаса войтыр культуралӧн да кывъяслӧн унапӧлӧслунӧн тӧдмӧдӧмыс отсалас лӧсьӧдны Коми Республикалысь бур имидж.
Уджтасыс бурмӧдас Коми Республикаын социальнӧй юкӧнлысь качествосӧ да отсалас видзны дінмуын бур этнополитическӧй олӧмсӧ.
Уджтассӧ да Уджтасувъяссӧ збыльмӧдан окталунсӧ сійӧс збыльмӧдан верктуя нырвизьяс серти донъялӧм вылӧ вӧдитчӧны торъя мога татшӧм петкӧдласъясӧн (индикаторъясӧн):
гражданалӧн пай, кодъяс бура донъялӧны войтыр костын йитӧдъяссӧ, Россия Федерацияса гражданалӧн ӧтувъя лыдын, кодъяс олӧны Коми Республикаын (прӧчент);
гражданалӧн пай, кодъяс бура донъялӧны конфессияяс костын йитӧдъяссӧ Россия Федерацияса гражданалӧн ӧтувъя лыдын, кодъяс олӧны Коми Республикаын (прӧчент);
олысьяслӧн удельнӧй сьӧкта, кодъяс пырӧдчӧны Коми Республикаса канму национальнӧй политика збыльмӧдан мероприятиеясӧ (прӧчент);
Войвывса этша лыда вужвойтыр лыдысь гражданалӧн пай, кодъяс бура донъялӧны Войвывса этша лыда вужвойтырлы экономика да социальнӧй боксянь сӧвмӧдны отсалӧм вылӧ веськӧдӧм збыльмӧдан мероприятиеяслысь качествосӧ, юасьӧм йӧзлӧн ӧтувъя лыдын, кодъяс пырӧны Войвывса этша лыда вужвойтыр лыдӧ (прӧчент);
ставроссияса гражданалысь ӧтувъялунсӧ ёнмӧдӧм вылӧ веськӧдӧм мероприятиеясӧ пырӧдчысьяслӧн лыд (сюрс морт);
Коми Республикаса канму гражданскӧй служащӧйяслӧн да Коми Республикаын меставывса асвеськӧдлан органъясса специалистъяслӧн лыд, кодъяс кывкутӧны Коми Республикаса канму национальнӧй политика збыльмӧдӧм вӧсна, кодъяс пырӧдчисны войтыр костын йитӧдъяс да войтыр костын конфликтъясысь видзчысян юалӧмъяс серти уджсикасын тӧдӧмлун кыпӧдан мероприятиеясӧ (морт);
 гражданалӧн пай, кодъяс пасйӧны, мый найӧс оз увтыртны национальносьт, кыв либӧ енлы эскӧм серти, юасьӧм гражданалӧн ӧтувъя лыдын (прӧчент);
Россияса войтырӧс этнокультурнӧя сӧвмӧдӧм вылӧ веськӧдӧм мероприятиеясӧ пырӧдчысьяслӧн лыд (сюрс морт);
14 арӧссянь 30 арӧсӧдз том йӧзлӧн лыд, кодъяс пырӧдчӧны Коми Республика мутасын Россия Федерацияса канму национальнӧй политика збыльмӧдан мероприятиеясӧ (сюрс морт);
Коми Республика мутасын нуӧдан культурнӧй да прӧст кад коллялан мероприятие лыдысь коми кывйӧн вӧдитчӧмӧн нуӧдан этнокультурнӧй мероприятиеяслӧн удельнӧй сьӧкта, вонас (прӧчент);
роч кыв видзӧм да сӧвмӧдӧм вылӧ веськӧдӧм мероприятиеясӧ пырӧдчысьяслӧн лыд (сюрс морт);
гражданалӧн пай, кодъяс оз видзӧдны лёка суйӧрсайса граждана вылӧ, Россия Федерацияса гражданалӧн ӧтувъя лыдын, кодъяс олӧны Коми Республикаын (прӧчент);
социально-культурнӧя адаптируйтчӧм да ӧтувтчӧм серти мероприятиеясӧ пырӧдчӧм суйӧрсайса гражданалӧн лыд (морт);
духовно-просветительскӧй уджын абу коммерческӧй организацияясӧн нуӧдӧм мероприятиеяслӧн лыд (единица);
россияса казачестволӧн пырӧдчӧмӧн нуӧдӧм мероприятиеясӧ, кутшӧмъясӧс веськӧдӧма казакъяслысь аслыспӧлӧс культура видзӧм да сӧвмӧдӧм вылӧ да быдмысь войтырӧс Чужан му радейтны велӧдӧм вылӧ, пырӧдчысьяслӧн лыд (сюрс морт);
Войвывса этша лыда вужвойтырлӧн общинаяслӧн да мукӧд ӧтувлӧн лыд, кодъяс босьтісны нэмӧвӧйся овмӧс нуӧдан отрасльяс сӧвмӧдӧм вылӧ отсӧг (единица);
Войвывса этша лыда вужвойтырӧс этнокультурнӧя сӧвмӧдӧм вылӧ веськӧдӧм мероприятиеясӧ пырӧдчысьяслӧн лыд (морт).
Уджтас да Уджтасувъяс збыльмӧдан торъя мога петкӧдласъяссӧ (индикаторъяссӧ) вайӧдӧма тайӧ Уджтас дорӧ 1 №-а содтӧдын. Уджтас збыльмӧдан бӧртаслун серти торъя мога петкӧдласъяслысь (индикаторъяслысь) значениеяссӧ арталӧны Уджтасса торъя мога петкӧдласъяс (индикаторъяс) арталан методика серти, мый вайӧдӧма тайӧ Уджтас дорӧ 6 №-а содтӧдын.
ІV. Уджтаслӧн медшӧр мероприятиеяс
Уджтасса да Уджтасувъясса мероприятиеяслысь лыддьӧгсӧ найӧс збыльмӧдан кадколастъяссӧ да кывкутӧмӧн збыльмӧдысьяссӧ индӧмӧн вайӧдӧма тайӧ Уджтас дорӧ 2 №-а содтӧдын.
V. Уджтас сьӧмӧн могмӧдӧм
Уджтасса да Уджтасувъясса мероприятиеяссӧ збыльмӧдӧны сьӧм мындаын, мыйта сетӧны Уджтассӧ кывкутӧмӧн збыльмӧдысьлысь да Уджтасӧ пырӧдчысьяслысь ӧнія уджсӧ сьӧмӧн могмӧдӧм вылӧ.
Коми Республикаса республиканскӧй сьӧмкуд сьӧм тшӧт весьтӧ Уджтассӧ сьӧмӧн могмӧдӧм серти юӧрсӧ (федеральнӧй сьӧмкуд сьӧм тӧд вылӧ босьтӧмӧн) вайӧдӧма тайӧ Уджтас дорӧ 4 №-а содтӧдын.
ІV. Уджтасӧн веськӧдлӧм
Уджтасӧн веськӧдлӧ Уджтас кывкутӧмӧн збыльмӧдысь – Коми Республикаса национальнӧй политика министерство.
Кывкутӧмӧн збыльмӧдысь кывкутӧ ставнас Уджтассӧ дасьтӧмысь да збыльмӧдӧмысь. Уджтас ӧтув збыльмӧдысьяс веськӧдлӧны Уджтассӧ вочасӧн збыльмӧдӧмӧн.
Уджтас кывкутӧмӧн збыльмӧдысь:
могмӧдӧ Уджтасса мероприятиеяс дасьтӧм да збыльмӧдӧм серти ӧтув збыльмӧдысьяслысь удж ладмӧдӧмсӧ, урчитӧм пӧрадокын дасьтӧ Уджтасӧ вежсьӧмъяс пыртӧм йылысь да сійӧс кадысь водз дугӧдӧм йылысь Коми Республикаса Веськӧдлан котырлысь помшуӧм балаяссӧ (коланлун дырйи); 
мониторитӧ Уджтасса мероприятиеяс збыльмӧдӧмсӧ;
аслас уджмогъяс серти дасьтӧ Уджтас збыльмӧдӧм вылӧ колана нормативнӧй инӧда актъяс;
быд квартал отчётнӧй квартал бӧрын мунысь тӧлысьлӧн 25 лунӧдз кадколастӧ сетӧ Коми Республикаса Юралысьлӧн Администрацияӧ Уджтас збыльмӧданног йылысь отчёт, отчётнӧй во бӧрын мунысь вося рака тӧлысь 1 лунӧдз кадколастӧ – волӧн кывкӧртӧдъяс серти Уджтас збыльмӧдӧм да воӧдчӧм бӧртасъяс йылысь отчёт;
пыртӧ Коми Республикаса Веськӧдлан котырӧ Уджтас стӧчмӧдӧм, сійӧс збыльмӧдан кадколаст нюжӧдӧм либӧ сійӧс збыльмӧдӧмсӧ дугӧдӧм йылысь вӧзйӧмъяс (коланлун дырйи);
индӧ петкӧдласъяслӧн (индикаторъяслӧн) значениеяс, Уджтас збыльмӧдӧм серти мониторинглӧн бӧртасъяс, Уджтасса мероприятиеяс, нуӧдан конкурсъяс да вермысьясӧс индан муртӧсъяс йылысь юӧрлысь публичносьт (восьсалун) могмӧдан процедурасӧ. 
Уджтас ӧтув збыльмӧдысьяс да сэтчӧ пырӧдчысьяс:
асланыс уджмогъяс серти дасьтӧны Уджтас збыльмӧдӧм вылӧ колана нормативнӧй инӧда актъяс;
быд квартал отчётнӧй квартал бӧрын мунысь тӧлысьлӧн 15 лунӧдз кадколастӧ сетӧны Уджтас кывкутӧмӧн збыльмӧдысьлы Уджтас збыльмӧданног йылысь отчёт;
дасьтӧны урчитӧм пӧрадокын Уджтасса мероприятиеяслысь лыддьӧг стӧчмӧдӧм серти вӧзйӧмъяссӧ, стӧчмӧдӧны Уджтасса мероприятиеяс збыльмӧдӧм вылӧ рӧскодсӧ, а сідзжӧ Уджтас збыльмӧдан ногсӧ;
могмӧдӧны Коми Республикаса республиканскӧй сьӧмкуд сьӧмсӧ окталуна видзӧмсӧ, мыйта урчитӧма канму уджтасъяс збыльмӧдӧм вылӧ, мыйяс серти Уджтассӧ могмӧдӧны сьӧмӧн.
VІІ. Уджтаслысь социальнӧй да экономическӧй окталунсӧ донъялӧм
Коми Республикаса этносъяслысь, конфессияяслысь да культуралысь унапӧлӧслунсӧ видзӧм, войтыр костын лада да ӧтсӧгласа олӧм лӧсьӧдӧм, гражданскӧй йӧзкотырлӧн ӧтувтчӧм – канмулӧн да йӧзкотырлӧн тӧдчана стратегическӧй могъяс. Найӧс збыльмӧдӧмыс – тайӧ быдмысь войтырлы тыр-бур олӧмсӧ гарантируйтӧм, республикаӧс социальнӧй да экономика боксянь зумыда сӧвмӧдан фактор. 
Уджтаслысь социальнӧй да экономическӧй окталунсӧ донъялӧны тайӧ Уджтас дорӧ 1 №-а содтӧдын вайӧдӧм торъя мога петкӧдласъяслӧн (индикаторъяслӧн) система подув вылын.
Уджтаслысь социальнӧй да экономическӧй окталунсӧ донъялан методикасӧ вайӧдӧма тайӧ Уджтас дорӧ 5 №-а содтӧдын.

